
Un pescador da Moureira 

saíu un  día  á  noitiña 

vogando na súa gamela 

de cara  á boca  da  ría. 

Ó chegar ó forno do cal 

A  noite  fíxose  día 

o mariñeiro levou un susto 

sen saber que sucedía. 

De seguida se deu conta 

que  era  o faro da  illa, 

 

 

alumeando de tal maneira  

que ate o mar relucía. 

Pensou que era bo sitio 

para lanzar a rede axiña 

a  ver  se  así  collía 

un bo lote de sardiñas  

Despois de pasar un tempo 

cando a rede recollía 

atopou metidos nela 

un xurelo e unha sardiña. 

 

 

Viñan tan arrimadiños  

que namorados parecían, 

e o xurelo así falou, 

escoitade o que dicía: 

¡Por favor, non nos comas 

nin a min nin á sardiña, 

que aínda somos novos  

e queremos vivir a vida. 

O mariñeiro convencido 

por aquelas palabriñas 

 

 

pensouno algo mellor  

e devolveunos á ría. 

Cando regresou á terra 

contouno case todo o día 

e cando o alcalde o oíu 

pensou que boa idea sería 

bautizar a  dúas  rúas  

daquela  parte  dá  vila 

cos nomes daqueles peixes; 

o  XURELO e  a   SARDIÑA. 

Alumnado de 4ºA 

 

O mariñeiro de Marcos da 
Portela fíxose ao mar cargado 
de palabras de escuma e sal. 

Levados da man das 
cabazas mariñeiras, sereas, 
polbos,e peixes de cores , 
fixemos historias máxicas  
que o mar nos inspirou. 

Sabías que... a 
autora deste 
libro, Elvira 
Pérez, mestra 
e escritora ,vai  
compartir con 
nós unha 
xornada de 
animación á 
lectura no mes 
de abril? 

 

UXÍA E OS 
PILLABÁNS  
VAN DE 
MERENDA de 
Luís Ben Ed. 
Sotelo Blanco. 
Unha colección 
na que catro 
amigos contan as 
súas aventuras e 
diversións  

A MERLA DE 
TRAPO de Antón 
Cortizas Ed.Xerais 
É a historia dunha 
costureira que va 
icontando relatos 
máxicos mentras 
fai o seu traballo. 
Se o les, 
descubrirás a súa 
relación con outro 
libro do mesmo 
autor: O Merlo de 
Ferro. 

ABECEDARIO 
DE ARTE de 
Carlos Reviejo  
Un percorrido pola 
marabilloso mundo 
da arte con 
sinxelos textos que 
nos axudan a 
espertar a 
imaxinación e o 
interese pola 
pintura. 

ERA UNHA VEZ 
QUIMBAMBA de 
Antón Cortizas. 
Neste libro de 
poemas, pasas a 
primeira folla e 
atravesas a outro 
mundo. Nel podes  
atopar: un home 
que nada  na pota 
do caldo, un que 
pesca na bañeira,  e 
ata un bravo 
pirata. Un libro 
ideal para ler en 
voz alta  e  xogar a 
repetir . 

UNHA BRUXA SEN 
CURUXA 

 de Antón Cortizas 
A bruxa Catuxa 
necesita unha 
curuxa , pero non 
é nada  doado 
conseguila.Probou 
co seu lagarto, 
pero non deu 
resultado.Non tivo 
máis remedio que 
utilizar a súa 
maxia. 

O GATO NA 
ÁRBORE de Pablo 
Albo Ed. OQO. 
É un libro moi 
gracioso e 
divertido. Nel hai 
moitas caidas. Os 
debuxos son  
diferentes, así os 
bombeiros  non 
levan o traxe 
bermello que vos 
coñecedes sino 
outro máis 
veraniego. 
     2ºA 

 

 

Para viaxar lonxe, non hai 
mellor nave que un libro    
Emily Dickinson 

TE LO PROMETO   
de Knister.  Ed. Bruño. 
É un libro romántico e 
triste, pero cun final 
feliz. No libro aparecen 
moitas, moitísimas 
flores. 
  2ºB 

A CONTAR 
OVELLAS de 
Elvira Pérez. 
Son sete historias 
diferentes:da 
lúa,do mar ,da 
folliña verde, o 
insecto pao , ou un 
saboroso caldo  de 
galiña, Están cheas 
de maxía e 
fantasía e 
gustáronnos moito. 
 2ºC 



NENAS E NENOS: 
 
BÚSCASE UN BRAVO PIRATA.  Extraviouse na Quimbamba. Despois 
de ler o seu poema,participade no I concurso fotográfico Marcos da 
Portela cunha foto o máis completa posible deste bravo pirata  e 
depositádea no bibliobuzón. 
 
 
 
 
 

 
 
 
 
 
 

 
 
 
 
              
 
 
 

Este tal chamado Antón  deu en  nacer en  Ferrol .Brincou canto puido e quixo, e 
quixo canto puido,e foi dando voltas ao maxín para vivir sete vidas coma un gato 
maragato. De adulto quixo cambiar o mundo , pero decatouse de que non podía 
porque non se deixa.Entón púxose a inventar historias. Algunhas delas están 
recollidas nos libros “O lapis de Rosalía “ , “Dominicus ,o dragón”, “Era unha 
vez na Quimbamba”, “A merla de trapo” , “Memorias dun río”,” Historias e 
algún percance todos ditos en romance”...que podedes atopar nos andeis da 
biblioteca para gozar coa maxia ,a poesía e  o  sentido do humor  deste mestre que 
ten recibido numerosos premios literarios e co que teremos a sorte de contar no 
mes de maio 

 
 

Se es membro da comunidade escolar , gustaríanos  que, 
imitando o estilo de Antón Cortizas , crearas Unha 
escola que mola. 
Agardamos as túas creacións (debuxos ou textos).Moitas 
grazas! 
 
HABÍA UNHA VEZ UNHA ESCOLA QUE MOLA 

Había unha vez unha escola que mola 
na que se aceptaban 
as respostas tolas: 
Que son os sumandos? 
Son uns cantos números 
que están amolando. 
Di que son os cráteres. 
Aqueles furados 
que teñen os váteres. 
Onde está Dublín? 
Non podo dicilo 

      porque eu non o vin. 
     ...... 

 



 

 Era unha vez... Antón Cortizas 
 
 

1º A ,B,C       “DOMINICUS O DRAGÓN”                                                
  
 
 
 
 
 
 

 
 
 
 

 
 

                                                         
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 “  O LAPIS DE ROSALÍA” 
 

Para non ter frío no cu  
calzou un calzón vermello 
grande de domingo a luns 
que lle chegaba  aos xoellos. 
Logo puxo, moi galano, 
unha camisa laranxa 
que non era de bon pano 
e lle quedaba moi ancha. 
Pensando que era elegante 
puxo un pantalón bombacho, 
azul, de talla tan grande 
que lle sobraba un bon cacho. 
E aínda vestiu a eito  
chaqueta de cor anil 
que se cerraba no peito 
con botóns cerca de mil. 
Uns calcetíns de cen raias 
e botas verde botella 
que semellar semellaban 
as botas das sete leguas. 
E abrigou as súas poutas 
cunhas luvas amarelas 
que lle quedaron mal postas 
grandes coma carabelas. 
Puxo un casco de latón 
e na puntiña do rabo 
como remate amarrou 
cordín cordón colorado. 
En canto se viu vestido 
foi mirarse nun espello 
e pensou que estaba lindo 
de fronte e tamén de esguello. 
 

 Un dragón tan guapo como eu debería ser modelo-pensou Dominicus-e foi correndo a  inscribirse na  
pasarela Marcus Veteris . Axudaríalo ti a deseñar un novo vestiario con prendas de roupa que       
leven o teu selo persoal? Veña oh! 

 
PASARELA  MARCUS VETERIS 
 Moda de outono-inverno…………………………..1ºA 
 Moda de primavera……………………… ………..1ºB 
 Moda de verán…………………………… ……….1ºC 

 

833 

dom

    1º NIVEL 

DOMINICUS FRENTE AO ESPELLO 
 

 



 

Era unha vez... Antón Cortizas 
 
“O LAPIS DE ROSALÍA” 

 
2ºA 

 
Cando fala Rosalía, 
da súa boca saen bolboretas  
que aletexan no aire 
moi alegres,  
e van todas en fila, 
dicindo palabras moi bonitas 
coas cores de seis anos. 
                                                                                                             
 
 
 
         
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

                                                 

     2ºC 
     
      Ó final tivo que recoñecer,  diante de todos, que o lapis de Rosalía non escribía o que lle 
      mandaban,senón o que el quería. Correuse a voz por toda a escola: 
      -Rosalía ten un lapis que escribe o  que lle peta. 
      Todos querían escribir con ese lapis.  
 
      O lapis de Rosalía colleu tal sona que os alumnos e alumnas de Marcos da Portela fixeron  
      versos sobre el: 

O lapis de Rosalía  
escribe no aire  
sen faltas de ortografía. 
 

     Se ti tiveses un lapis tan especial, que che gustaría que fixese? 
 

 O lapis da profe Luisa  
             a todo lle atopa gracia 
             a todo lle saca pica. 
 
    2ºB 
 
      -Veña, imos empezar a traballar-dixo a mestra-.Escribide todos esta frase: 
 

“A rosa rusa morre de risa; 
que risa me dá esa rosa” 

       A mestra escribiu iso no encerado.Os nenos e as nenas escribírono tamén en cadanseu 
      caderno” . 
      Veña! imos seguir escribindo: 
                                                       “O soso de Suso asa un oso. 
                                                        Si, el só asa un oso; 
                                                        que soso! 
      
      Prepara ben os oídos, abre os ollos canto poidas e non deixes escapar ningunha palabra coa 
      letra 
 
      P………………………………………………………………….. 
 
      M………………………………………………………………….. 

 
Trabalínguate sen medo e déixate levar polo ritmo! 

Unha das palabras que máis me    
gusta é: 

 
 E a ti? 
Debuxa de cores a túa palabra 
favorita para que brinque nos 
beizos e aletexe feliz. 

   2º NIVEL 

 

            O lapis de Rosalía  
non escribía nunca 

            o que ela quería. 

O lapis de   ……………………………  a 
…………………………………………. 
………………………………………… a 



 Era unha vez... Antón Cortizas 
 

 
 “ CONTOS DE VENTO E DE NUNCA ACABAR” e 
    “ERA UNHA VEZ NA QUIMBAMBA” 
 

3º A   
 
 
 
 
 
 
 
 
 
 

Todos os contos rematan nalgún momento, pero FIN non é unha palabra triste. Dálle 
voltas e máis voltas ata crear unha fórmula máxica para rematar os teus contos. 

 
3º B      
 

Eran unha vez                                 
un rei e mais un bispo                                        
e non sei  máis disto. 
 
Segue o patrón de Antón Cortizas e escribe o teu propio poema. 
 
1.-Personaxe ou animal masculino.                                               
2.- Personaxe ou animal feminino.     
3.-Verso ao teu gusto             
4.-Verso distinto ao 3 
 
 
3ºC  
 
Heiche contar un conto moi lindo 
que non ten final, tampouco principio. 
 
Heiche contar un conto de risa : 
Esta era unha vez un rei sen camisa.  
 
Heiche contar un conto de medo: 
o dunha caveira que non tiña pelo. 
 
 
 
 

Eran unha vez 
un…………………..  e mais unha…………………………..  a 

1 2 
............................................................................................................ a 
                                    3 
Eran outra vez  
unha …………………………..e mais un……………………..  b 

       2                                             1 
 

…………………………………………………………………………..   b 
                               4

Colorín e colorado ,  
o meu conto é rematado; 
que conte agora outro conto 
este Xan que teño ao lado. 

Colorín , colorete, 
pola cheminea  
saíu un foguete. 

E como dixo Crispín 
cando acaba é a fin. 
 

E como todo se acaba 
dou remate a estas historias  
sen engadir  nin palabra. 

Está a miña historia acabada, 
que teño a boca chea de mermelada. 

Eran outra vez  
un bispo e mais un rei     
e máis disto nada sei. 

Cóntanos un conto en pareados. Apetéceche?  
 Heiche contar un conto ……………………….        a 

…………………………………………………..         a 
 
 Heiche contar un conto……………………….            b 

………………………. ………………………..          b 
 
 

   3º NIVEL 

 Era unha vez... Antón Cortizas 
 
 
“O MERLO DE FERRO” 
 
 

4ºA 
 

O ferreio traballaba na forxa do barco no que foi á guerra pero... 
 
O Carbón ardía                                             O/a ....... 
coma na súa forxa,                                        coma no/na ....... 
mais non era o mesmo;                                  mais non era o mesmo; 
O martelo batía                                              O/a ..... 
coma o seu martelo,                                       coma o/a ........ 
pero non era o mesmo;                                   pero non era o mesmo; 
O ferro dobrábase                                          O/a ............. 
coma na súa bigornia,                                    coma ........ 
máis non era o mesmo;                                   mais non era o mesmo;      
O lume saía lixeiro                                         O/a ................ 
coma na súa cheminea,                                  coma ...... 
mais non era o mesmo...                                 mais non era o mesmo...   
 
Imaxina que tes outro oficio e te atopas nunha situación parecida. Como sería o 
poema? 
 

 
4ºB 
 

Ó outro lado da xanela (do taller do ferreiro) o que hai son campos verdes 
E árbores verdes 
E montañas verdes. 
Os vidros da xanela semellan caramelos de menta. 
 
Se o que ti ves é outra paisaxe , descríbea  e di de que serán os caramelos. 
 
 
 

4ºC 
 

“...con aquela luz de bolboreta que tiña pegada nos dedos, Manuel quedou contaxiado 
de música. Aprendeu a toca-la concertina (que é coma un acordeón pero máis pequeño) 
e tamén o tamboril, e a gaita,e o berimbao...” 

 

O ferreiro aprendeu a tocar varios instrumentos. Poderías facer pareados con cada un 
deles. 
 
 
                                          

   4º NIVEL 

833 

 Era unha vez... Antón Cortizas 
 
“HISTORIAS E OUTROS PERCANCES TODAS DITAS EN ROMANCE”    
   
5ºA   

 
“Querido pai zapateiro; 
que grandes son estas terras! 
Saberás que aconteceu  
o que nunca sucedera: 
Hai pouco tempo uns magnates 
con industrias petroleiras 
compraron o Sol enteiro, 
en exclusiva pertenza. 
No teito está pendurado 
O.K., pai,no ceo;ou sexa, 
que aquí temos sempre o Sol 
sobre das nosas cabezas. 
Por cada raio pagamos  
catro centavos a penas, 

mais se o ceo está entoldado,  
nin medio real nos levan. 
Por se iso fose pouco 
(atende,canta grandeza!) 
se o Sol chega a esgotarse 
temos a lúa en reserva. 
Dáste conta,pai,que lindo! 
aquí sempre é primavera”! 
Todos que isto escoltaban 
ficaron coma de pedra; 
porque o sol non alumaba, 
eu que sei, na Polinesia, 
que o tiñan acaparado, 
nas alonxadas Américas. 

 
Non podemos permitir que o sol só alume para uns poucos! 
Aquí tés o LIBRO DE RECLAMACIÓNS DO REINO AZUL-CELESTE 
Escribe a túa queixa ou lembranza ao astro rei ,sexa en prosa ou en verso. 
 

5ºB   
Pois, un día, cando a Lúa 
tras dos montes se apagaba, 
gaivota foise tras dela 
a voar no colo da alba. 
E lobo, nada máis ver 
como Gaivota se marcha, 
bota a correr perseguíndoa 
por campeiros e goladas. 
Adiantada vai Lúa, 
e Gaivota retrasada, 
e Lobo atravesa a serra 
que ninguén antes pasara. 
No ceo Lúa e Gaivota 
van abrindo madrugadas; 
sobre a neve o Lobo deixa 
un camiño de pegadas. 
Pasan así moitos días, 
 así pasan as xornadas; 
de voar coma a Gaivota 
 
 
 
 
 

Lobo aínda ten esperanza. 
Chegados á beiramar 
Lúa perdeuse nas augas, 
Gaivota virouse en onda 
e Lobo fica na praia; 
non as pode seguir máis 
porque llo impiden as vagas. 
Por querer seguir canda elas 
ouvea coma unha espada. 
O seu grito rompe o océano 
que en escuma se desangra. 
Daquela, conta esta lenda,  
o grito de Lobo alcanza 
os xangais cornos de Lúa 
e as ás da súa amada. 
E lobo foise a voar 
tras da esquiva namorada 
e perdeuse no horizonte 
enriba das ondas bravas.

81 
COR 
his 

5º NIVEL 

O lobo está namorado 
cantar romance quixera 
á gaivota hostil e esquiva, 
mais o lobo non é poeta. 
Que tal se o axudas ? Ponte na súa pel (hoxe está moi lucido :limpouse,duchouse 
cepillouse ...non corres perigo algún) e declara o teu amor á gaivota. 
 



5ºC       
                   

 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 

 
 
 
 
 
 
Ti es o seu representante. Colle o micro e faite oír. Que solucións propós? 
 
 
 

 
 
 
 
 
 
 
 
 

Houbo consello de sabios 
no CEP Marcos da Portela. 
Escoitade as propostas  
das cabazas mariñeiras. 
 

Isto era así unha vez, 
unha vila mariñeira 
que tiña praia e peirao 
cheo de barcos de pesca. 
E aquela vez da que eu falo, 
 nunha mañaciña espléndida 
os mariñeiros da vila 
observaron con sorpresa 
que o porto ficara en seco 
coas penedas descubertas 
e as barcazas encalladas 
e coas quillas secas,secas. 
pois non subira a maré; 
iso é o que sucedera! 
que será que non será? 

que curiosa peripecia 
sucedera aquela noite 
pra que a maré non enchera? 
-Échevos o fin do mundo! 
-diían vellos e vellas. 
Os rapaces, moi alegres, 
incoscientes da traxedia, 
 andaban aosmexillóns 
e corricar polas penas. 
Os pescadores dicían: 
-Hai que poñerse á faena. 
Temos de dar canto antes 
solución a este problema 

 



 
 

Era unha vez... Antón Cortizas 
 

 
     “ A BRUXA SEN CURUXA” 
 
6º A   
A bruxa Catuxa vai convencida ao castelo para conseguir a súa curuxa, pero atopa os 
gardas que llo impiden: 
-Perdoen, pero veño cazar unha curuxa que aniña no alto da torre e teño que pasar. 
-Aínda por riba iso!-exclamou o garda sacando a porra da súa baíña. 
-Non se poden cazar curuxas,señora-exclamou o outro sacando tamén a porra. 
-E por que non vai poder ser? É a primeira noticia que teño.Ah, perdoen, teñen 
razón.E que non lles amosei aínda a miña licencia de caza… 
A bruxa ensinoulles un carné de cazadora de bichos e bichas , que por suposto era 
falso. 
 

• Continúa ti esta historia e axuda a Catuxa a saír deste lío. 
 
     “MEMORIAS DUN RÍO” 
 
6º B   
 
(…) PASOU NUN TEMPO, que me tardou moito, mentres non se encheu 
completamente o encoro. Pero chegou o día, e as miñas abundantes augas 
escorregaron, cantando unha canción de escumas, polo borde máis alto da presa; indo 
a caer, con gran estrépito, sobre o meu leito de pedras. ¡Que alegría sentín ó 
recuperar de novo a miña integridade! Foi aquel un dos días máis felices da miña vida. 
E debeuno ser tamén para os homes, que celebraron a inauguración oficial da presa 
cunha animada e ruidosa festa. 
 

• Cambia por antónimos as palabras suliñadas. 
                        
 
    “A MERLA DE TRAPO” 
 
6º C  
(…) Soaron unhas badaladas no reloxo da torre do palacio; non sei cántas eran 
porque non as contei, pero soaron moi maxestosas, graves e delongadas. 
 O rei miraba dende a xanela do se cuarto as fermosas paisaxes que se vían. O 
sol brillaba e reflectíase no río próximo; os bosques resaltaban o seu verdor, e as 
montañas, moi ao lonxe, querían tocar o ceo azul cos dedos das árbores que se 
estiraban. 
 

• Cambia os substantivos suliñados pola súa definición. 

6º NIVEL 

844 
COR 
bru 

843 
COR 
mem 

843 
COR 
mer 


